Nafarroako Parlamentuko Mahaiak, 2023ko otsailaren 20an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Jabi Arakama Urtiaga jaunak aurkeztutako galdera, Nafarroako Administrazio Publikoetako funtzionarioen opor, lizentzia eta baimenen erregelamendua onetsi zuen otsailaren 9ko 11/2009 Foru Dekretuaren 16. artikulua aldatzeari buruzkoa.
2. Nafarroako Parlamentuko Aldizkari Ofizialean argitara dadin agintzea.
3. Osoko Bilkuran izapidetzea.
Iruñean, 2023ko otsailaren 20an
Lehendakaria: Unai Hualde Iglesias
GALDERAREN TESTUA
Geroa Bai talde parlamentarioko foru parlamentari Jabi Arakama Urtiaga jaunak, Legebiltzarreko Erregelamenduan ezarritakoaren babesean, honako galdera hau aurkezten du, Lehendakaritzako, Berdintasuneko, Funtzio Publikoko eta Barneko kontseilariak Osoko Bilkuran ahoz erantzun diezaion:
Iragan irailaren 27an, Nafarroako Parlamentuak aho batez onetsi zuen guraso bakarreko familien egoera aitatasun eta amatasun baimenei dagokienez hobetzeko mozio bat.
Halatan, mozioaren puntu batean Espainiako Gobernua premiatzen zen guraso bakarreko familietako gurasoentzako amatasun- eta aitatasun-baimenak 32 astera arte luza ditzan.
Beste puntu batean, Nafarroako Parlamentuak Nafarroako Gobernua premiatu zuen alda dezan Nafarroako administrazio publikoetako funtzionarioen opor, lizentzia eta baimenen Erregelamendua onesten duen otsailaren 9ko 11/2009 Foru Dekretuaren 16. artikulua, halako moldez non baimena 17 astez luzatuko baita familia gurasobakarren kasuan.
Mozioa onetsi zenetik zenbait hilabete igaro direnez, Lehendakaritzako, Berdintasuneko, Funtzio Publikoko eta Barneko kontseilariari galdetu nahi diogu ea zer urrats egin dituen –bere eskumenen barruan betiere– Parlamentuaren bigarren eskaera hori betetzeko.
Iruñean, 2023ko otsailaren 16an
Foru parlamentaria: Jabi Arakama Urtiaga
